
Die gelykenis van die fluitende kinders

1 47 Na hierdie antwoord skei die aartsfari-

seérs en aartsjode hulle van die tweede spreker en
sy meer gematigde groep af en gaan, terwyl dit al
taamlik laat in die aand is, op weg na Kapernaum.
Hulle gaan oor land, want die meer was rumoerig en
hulle vertrou die skippers nie, hoewel dié hulle
verseker dat daar veilig gevaar kon word.

[2] Maar die hele karavaan, ongeveer honderd-en-
vyftig man sterk en onbekend met die regte pad,
kom nie baie ver nie, naamlik nie verder as 'n plek
waar “n onklimbare hoé rots in die meer uitsteek en
daar "n baie sterk branding veroorsaak. Direk bo die
rots verhef 'n hoé en steil gebergte hom, waaroor
vanaf hierdie plek aan die kus geen pad loop nie, en
so bly vir die karavaan niks anders oor as aan die
taamlik lange terugweg van enige ure te begin. Hulle
kom in die stikdonker, terwyl dit geweldig storm en
reén, bliksem en donder, net na middernag by die
huis van tollenaar Kisjonah aan en soek daar
beskutting en onderdak; want die hele karavaan was
tot op die vel deurweek en op die punt om inmekaar
te sak. Die tollenaar en sy mense neem die
vermoeides vriendelik op en gee hulle 'n droé
rusplek, wat die waternat mense goed te pas kom.
[3] Die volgende dag, al taamlik laat, kom die
natgereénde en nog ietwat vermoeide fariseérs weer
uit hulle ruskwartiere te voorskyn en droog hulle
klere in die sonskyn.

[4] Maar dit was sabbat en Kisjonah en sy mense
doen hulle werk net soos op 'n ander dag; en toe dit
middag word, word daar tafels gedek en daar word
allerlei goedvoorbereide kos voorgesit.

[5] Kisjonah nooi ook die deurnat en vermoeide
groep uit vir die middagete; maar hulle neem die
uitnodiging nie slegs nie aan nie, maar begin te mor
en skerp verwensings te uiter teen sulke sabbat-
skenders en sabbatverbrekers; want 'n egte Judeér
mag voor sononder niks doen en ook niks eet nie -
dit was slegs toelaatbaar om driemaal te drink.

[6] Omdat die uitgenooides die vriendelikheid van
die tollenaar s6 beloon, wend hy (Kisjonah) hom tot
My en vra: “Meester! Wat moet daar met hierdie
dwase gebeur? Ek wil aan hulle goed doen en
daarvoor vervloek hulle my! Kan U my ook sé of
Elohim ag slaan op die viloek van sulke dwase, tot
nadeel van die een wat deur hulle vervlioek word!”

[7] Ek antwoord: “O ja, maar nie tot nadeel van die
wat deur hulle vervloek word nie, maar tot nadeel
van die vervloekers self. Wie ore het om te hoor,
moet hoor! (Matthéiis. 11:15) Want Ek sal julle vertel
wat daar in feite met hulle aan die gang is. Dink julle

dat hulle sabbat hou omdat Moses dit voorgeskryf
het? Of dink julle dat hulle daarom vas?

[8] Ek sé vir julle: in hulle hart gee hulle geen drie
staters om vir Moses en al die profete nie, maar
hulle doen dit vir die mense wat hulle die tiende
saam met baie geld gee, sodat dié hulle sal sien
as waardige opvolgers van Aaron!

[9] Met wie sal Ek daardie slegte saadlyn vergelyk?
Lyk hulle nie na die kinders wat op die mark sit en
hulle kameraadijies toeroep (Matthélis. 11: 16): “Ons
het vir julle gefluit en julle wil nie dans nie, en ons
het vir julle geweeklaag, en julle wil nie huil
nie!” (Matthéds. 11:17) Maar Ek bedoel met die
kinders nie die fariseérs en Judeérs wat daar staan
nie, maar diegene wat hier by ons is; want hulle het
in hulle hart daardie dwase en volmaakte godloén-
aars gister hier wou hou, en daardie dwase het met
hulle en My gespot; en die skippers wou hulle,
omdat die wind goed was, oor die meer na
Kapernaum bring en hierdie dwase vertrou die
skippers nie; hulle gaan te voet en 'n kwaai storm
dryf hulle weer hierheen. Nou het julle hulle vir
middagete uitgenooi en hulle vervloek julle!

[10] Liewe kinders, julle wat hier by My op die ware
mark van die lewe sit, Ek sé vir julle, moenie meer
vir hierdie dwase fluit nie; want hulle gees is verlam
en daardeur kan hulle nie meer dans nie. En hou
ook op met klaag; want hulle gemoed is 'n
uitgedroogde klip!

[11] Johannes, waaroor gister so baie gepraat is en
oor wie Ek 'n ware getuienis gegee het, kom en leef
so streng dat hy, behalwe sprinkane en wilde
heuning wat hy met baie groot moeite uit die grotte
van die aarde haal, byna niks eet en drink nie; en
hierdie en andere van daardie gespuis sé vir hom in
sy gesig dat hy deur die duiwel besete was
(Matthéds. 11:18), wat hom snags kos bring en in
die lewe gehou het!

[12] Johannes het tog, soos niemand voor hom nie,
gefluit en meer as genoeg geklaag en kyk - hierdie
en baie van hulle soort wil nie dans en ook nie huil
nie!

[13] In My het nou die lang verwagte Menseseun
gekom. Hy eet en drink. Wat sé hulle nou? Julle het
gister self gehoor hoe hulle oor My oordeel en roep:
“Kyk! Wat "n vraat en wynsuiper is hierdie mens en
ook nog 'n vriend van tollenaars en sondaars!”

[14] Maar Ek sé vir julle: Die wysheid moet deur
hulle kinders geregverdig word! (Matthélis. 10:19)
Dit wil sé dat hulle eie kinders hulle dwaas noem, en
so is in hulle kinders sulke wysheid, wat hulle hier
voor ons geuiter het, geregverdig; maar ook My
Wysheid, omdat hulle kinders My Wysheid aanneem




en erken. So is dan die juistheid van beide soorte
wysheid, die verkeerde en die regte, voldoende
aangetoon.”

[15] Toe staan die fariseérs en aartsjode op en sé
aan My: “Pas op - jy is nog steeds 'n Judeér! Ons
verteenwoordig die wet en het die reg om jou as 'n
aartsketter te vernietig; want jy wil Moses vernietig
en die profete ondergrawe. Pas op, as jy sulke
wense nie wil laat vaar nie! Ons het van die keiser
die belangrike toegewing dat ons ons in geval van
nood mag bedien van die Romeinse regspraak en
elke stadhouer moet aan ons wense voldoen!”

Die vervloeking van Gorasin, Betsaida en
Kapernaum

1 48 Na hierdie dreigende woorde kom my

leerlinge by My staan en sé: “Meester! Hoe kan U
dit aanhoor? U het tog genoeg mag om sulke
gespuis te vernietig? Verskeie male word die
bewoners van Sigar verdryf omdat hulle hulle teen U
wil verset, en tog het U in Sigar nie soveel gedoen
as in Kapernaum nie!

[2] Ek sé: “Daarvoor het Ek sekerlik meer as genoeg
mag. Maar dit is vir die Meester van die lewe nie
nodig om hier reg te spreek nie; want na hierdie
lewe kom nog "n lewe wat nooit eindig nie; of dit nou
goed is of sleg - dit duur ewe lank. En vir die ewige
tyd gee Ek nou vooraf 'n regverdige oordeel en
vervioek al die stede waarin Ek soveel goeds
gedoen het en waarvan Ek nou 'n loon ontvang
soos wat julle dit sopas gehoor het!

[3] En hulle het nie beter geword nie (Matthéds.
10:20) ondanks al My prediking, en al My dade laat
hulle hart onaangeraak. Daarom, wee Gorasin, wee
Betsaida! As in Tirus en Sidon sulke dade gebeur
het soos by julle, dan sou hulle in hulle tyd in sak en
as boete gedoen het! (Matthéiis. 11:21)

[4] Maar Ek sé vir julle: Op die laaste dag van die
oordeel in die ander wéreld sal dit met Tirus en
Sidon draagliker gaan as met julle! (Matthéis.
11:22)

[5] En jy, trotse Kapernaum, wat verhewe is tot in die
hemele, sal omlaag gestoot word tot in die hel'! Want
as in Sodom sulke wonders gebeur het as wat by
jou gebeur het, dan sou daardie stad op die huidige
dag nog gestaan het! (Matthéis. 11:23)

[6] Maar nogmaals sé& Ek vir julle: In die ander
wéreld op die laaste dag van die oordeel sal die land
van die Sodomiete dit draagliker hé as jy (Matthélis.
11:24), jou trotse, harde en mateloos ondankbare
stad! Het Ek daarom duisende van jou siekes
genees en jou dode opgewek sodat jy My nou

vervloek?! Duisendmaal wee vir jou op die dag van
die oordeel in die hiernamaals! Daar sal julle
ondervind wie die Een was wat julle vervioek het!”

[7]1 Na My strafrede kry baie "n visioen en sien hoe
dit op die jongste dag sal gaan met diesulke stede
wat nou deur My vervioek is, en hulle sien My
gestalte in die wolke en sien uit My mond 'n vioek
uitgaan en dit tref die vervloekte stede!

[8] Toe die visioen weer verdwyn by die merendeels
onmondige, dit wil sé eenvoudige, My liefhebbende
manne en vroue wat My omring, val hulle voor My
neer en loof en prys My.

[9] Maar Ek hef My hande op oor hulle, seén hulle
en sé: “Ook Ek as mens prys U nou, Vader en
Meester van die hemele en die aarde, dat U dit vir
hierdie wyses en verstandiges van hierdie wéreld
verberg het en dit geopenbaar het aan die onmon-
diges! (Matthéis. 11:25)] gewyde Vader, so is dit
goed vir U en vir My! (Matthélis. 11:26) Want wat U
doen, dit doen ook Ek; want Ons is immers van
ewigheid af één gewees. Ek was nooit 'n ander een
as U nie, aparte Vader, en wat van U is, is ook
sedert die hele ewigheid van My!”

[10] Deur hierdie laaste woorde word almal bevange
deur "n groot vrees. Want onder die leerlinge wat My
voortdurend volg, was daar nou al baie wat nie meer
getwyfel het aan My goddelikheid nie; en juis hulle
word die meeste deur vrees bevang.



